
  
 

БІЛІМ БЕРУ БАҒДАРЛАМАСЫНЫҢ СИПАТТАМАСЫ 
 

Білім беру бағдарламасының мақсаты:  Географияның теориясы, әдіснамасы және практикасы 
бойынша терең білімі бар, кәсіби салада өз бетінше дамуға қабілетті және география саласында 
зерттеу мен оқыту дағдыларын меңгерген, бәсекеге қабілетті философия докторларын (PhD) 
даярлау. 
 
1.1. БІЛІМ БЕРУ БАҒДАРЛАМАСЫ ТУРАЛЫ ЖАЛПЫ АҚПАРАТ  
 
Білім беру бағдарламасының түрі  ағымдағы  
Білім беру бағдарламасының атауы 8D01506-География 
Білім беру саласы 8D01 Педагогикалық ғылымдар 
Даярлау бағыты 8D015 Жаратылыстану пәндері бойынша 

педагогтарды даярлау 
Білім беру бағдарламасының тобы D015 География  педагогтарын даярлау 
Білім беру қызметін жүргізуге берілген 
лицензия №, күні, айы, жылы 

Білім беру бағдарламасы 8D01506 География 
мамандарды даярлау бағыты бойынша Қазақстан 
Республикасы Білім және ғылым министрлігі Білім 
және ғылым саласындағы бақылау комитеті «4» 
тамыз 2020 ж. берген № KZ75LAA00018542 
лицензия негізінде іске асырылады 

БББ Тізіліміндегі № және 
тіркеу/жаңарту күні 

№8D01500040, «26» қаңтар 2022 

ҰБШ бойынша деңгейі  Докторантура, 8-деңгей 
Берілетін дәреже 8D01506 «География» білім беру бағдарламасы 

бойынша философия докторы (PhD) 
Білім беру бағдарламасын аккредиттеу Институционалды аккредиттеу: Білім беру сапасын 

қамтамасыздандыру тәуелсіз қазақстандық агенттігі, 
куәлік №12018901, 24.05.2019 жыл,  аккредиттеудің 
әрекет ету мерзімі 23.05.2019 ж. – 23.05.2024 ж. 

Жалпы академиялық кредит саны   180 
Оқу мерзімі 3 жыл 

 
1.2. УНИВЕРСИТЕТ БАҒДАРЫ, МИССИЯСЫ, БАҒДАРЛАМАЛЫҚ МАҚСАТЫ, 

ҚҰНДЫЛЫҚТАРЫ, ТҮЛЕК АТТРИБУТТАРЫ    
Бағдары:  
Тез өзгеретін әлемде басқаруға қабілетті педагогтарды дамытатын зияткерлік платформа.  
Миссиясы:  
Білім беру саласында еліміздің және әлемнің игілігі үшін озық білім мен құндылықтарды 

жасай, дамыта және тарата алатын көшбасшы ұстаздарды қалыптастыру.  
Бағдарламалық мақсаты:  
Университет Орталық Азиядағы білім саласындағы оқытудың, оқудың және зерттеудің 

инновациялық әдістерінің, сондай-ақ ауыл мектептеріндегі білім беруді дамытудың хабына 
айналуды мақсат етеді.  

Құндылықтары:  
Толық адам тұлғасы, өз ісіне адалдық және қоршаған әлемге деген сүйіспеншілік. 
Университет түлегінің атрибуттары: 
• Өз бетімен білім алып, өз тәжірибесінде рефлексия жасап, оны зерттей алады. 
• Моральдық-этикалық құндылықтарға ие және жауапкершілігі мол тұлғалар.  
• Терең пәндік, цифрлық құзыреті және кең интеллектуалдық көзқарасы бар кәсіби мамандар. 
• Шығармашыл және сыни тұрғыдан ойлана алатын, топта жұмыс істеу және 

коммуникативтілік дағдылары жоғары дәрежеде. 



• Тез өзгеретін жағдайларға бейімделе алатын, оқу мен оқытудағы көшбасшылар. 
• Әр түрлілікті құрметтейтін, инклюзивті және қоғамдағы теңдік үшін күресе білесін тұлға. 
 
1.3. БІЛІМ БЕРУ БАҒДАРЛАМАСЫНЫҢ НЕГІЗДЕМЕСІ  
«8D01506 География» білім беру бағдарламасы бойынша философия докторы (PhD) даярлау 

бағдарламасы Дублиндік дескрипторлар негізінде құрылған оқу нәтижелерімен анықталады және 
жалпы, әдістемелік, пәндік дайындық құзыреттіліктері арқылы көрсетіледі. Докторанттарды 
жаратылыстану-ғылыми білім жүйесін меңгеру, географиялық іс-әрекеттердің жұмыс істеу 
механизмдерін түсіну, стратегияларды және дамыған танымдық қабілеттілікті меңгеру және осы 
ББ-да пәндік құзыреттілікті меңгеру үшін ғылыми-кәсіби модуль әзірленді, ол біздің еліміздің 
барлық білім беру жүйесінің география саласындағы маманды дайындауға бағытталған. 

Білім беру бағдарламасы осы бағыт бойынша қазіргі заманғы отандық және әлемдік 
тәжірибесін, мамандану саласындағы авторлық және ұжымдық ғылыми жетістіктер мен оқу-
әдістемелік құралдарды, жұмыс берушілердің талаптары мен еңбек нарығының сұраныстарын 
ескере отырып әзірленген. 

Осы Білім беру бағдарламасын жүзеге асыру негізіне докторантура түлегінің кәсіби 
құзыреттілігін қалыптастыруға бағытталған, яғни докторантура түлектері іргелі теориялық білімі 
мен ғылыми-зерттеу қызметінің білімі ғана емес, сонымен қатар педагогикалық біліктілігі, өзінің 
шығармашылық потенциалын дамытуға ұмтылуы, тиісті қызметке өздігінен бейімделуі, нақты 
жағдайларда ғылыми және педагогикалық міндеттерді шешу үшін өзінің жеке мүмкіндіктерін 
пайдалана білуі тиіс. Докторант қасиеттерінің құрылымында ғалым және педагог ретінде оның 
кәсіби құзыреттілігі жетекші рөл атқарады, ол мыналарды көздейді: ғылыми-зерттеу жұмысындағы 
білім мен біліктіліктің жоғары деңгейі, әдістемелік мәдениет, ғылыми қызмет мәдениеті, 
ақпараттық мәдениет, тәрбие қызметінің мәдениеті, сөйлеу мәдениеті және саяси мәдениет. 

Докторанттың жұмысы «білім алу» қызметін көздейді. Бірінші курстан бастап докторант 
өзінің ғылыми мамандығының ғылыми-зерттеу қызметіне, өзінің диссертациялық зерттеулеріне 
тартылады. Келесі курстарда педагогикалық технологиялар, оқыту әдістері, нысандары мен 
тәсілдері, нақты педагогикалық міндеттерді анықтай білу, Түрлі сабақтарды (дәрістер, зертханалық) 
өткізу, докторанттардың оқу іс-әрекетін басқару негізінде педагог ретінде оқу-әдістемелік мәдениет 
қалыптасады. Докторант зерттеуші ретінде шындықты іздеуге және бөлуге бағытталған. Ол үшін 
абстрактылы, жүйелі ойлауға, кең жүйелендіре білуге, жаңа тұжырымдамалық шешімдерді 
ұсынуға, мықты методолог болуға тиіс. 

Нарықтың қажеттілігі. Еңбек және жұмыспен қамту саласында болып жатқан өзгерістер, 
кәсіпорындардың бәсекеге қабілеттілігі мен тиімділігі, жаңа технологияларды дамытуға 
байланысты өзгерістерге жылдам және барабар ден қою мақсатында экономикалық проблемаларды 
шешу қажеттілігі білікті еңбекті тиісті ұйымдастыруды және тиісінше кәсіптік білім беруге ерекше 
назар аударуды талап етеді. 

Ұзақ күткен докторанттардың санының көбеюіне қарамастан көптеген жылдар бойы жаңа 
докторанттардың саны (794) 2015 жылы 1 000-ға жетті. 2025 жылға 3 000 докторант жинау мақсаты 
тұр. Кейбір ғылыми-зерттеу институттарын жоғары оқу орындарымен біріктіру бақылау рәсіміне 
оң әсер етуі тиіс. 2025 жылдың мақсаты қол жетімді, бірақ өте күрделі міндет болып табылады. 

Дереккөз: Қазақстан Республикасы Ұлттық экономика министрлігі, Статистика 
комитеті. www.stat.gov.kz  

 
1.4. БІЛІМ БЕРУ БАҒДАРЛАМАСЫНЫҢ ЕРЕКШЕЛІКТЕРІ  
Алыс және жақын шетелдердің жетекші жоғары оқу орындарының білім беру 

бағдарламасымен сәйкестігі: 
М. В. Ломоносов атындағы Мәскеу мемлекеттік университеті – 65%,  
А.И. Герцен атындағы Ресей мемлекеттік педагогикалық университеті – 37%. 
 
1.5. БАҒЫТ ӘЛЕУЕТІ ЖӘНЕ ТҮЛЕКТІҢ ҚЫЗМЕТ АТҚАРАТЫН ОРЫНДАРЫ  
− жоғары оқу орындары; 
− орта және жалпы білім беру мекемелері;  

http://www.stat.gov.kz/


− табиғи ресурстар және қоршаған ортаны қорғау салаларындағы мемлекеттік басқару 
органдары; 

− география саласындағы ғылыми-зерттеу институттары. 
 
1.6.  КӘСІБИ ҚҰЗЫРЕТТІЛІКТЕР САЛАЛАРЫ   
1 кәсіби құзыреттілік саласы 
- Білім беру-педагогикалық: мемлекеттік және мемлекеттік емес сектордың жоғары оқу 

орындарында география пәнінің оқытушысы ретінде жұмыс істейді; 
2 кәсіби құзыреттілік саласы 
- Ұйымдастыру-басқару: ғылыми ұйымдарда, ҒЗИ, өнеркәсіптің түрлі бөлімдері мен 

департаменттерінің, сондай-ақ экологиялық қызметтердің басшылары ретінде жұмыс істейді;  
3 кәсіби құзыреттілік саласы 
- Өндірістік-технологиялық: жоғарыда аталған профильдер мекемелерінде жұмыс істей 

отырып, ғылыми-зерттеу және эксперименттік-зерттеу салаларында: географиялық, экологиялық, 
геоақпараттық жүйелер бейіндеріндегі зертханаларда мамандар мен ғылыми қызметкерлер ретінде 
жұмыс істейді. 

 
 

 

 

 

 

 

 

 

 

 



  
 

1.7. БІЛІМ БЕРУ БАҒДАРЛАМАСЫНЫҢ ОҚЫТУ НӘТИЖЕЛЕРІ  
OН 1 – Қазіргі заманғы талапқа сай ғылыми нәтижелерді кәсіби тұрғыда көпшілікке 

таныстыру үшін академиялық мәтінді дайындаудың, жазудың, редакциялаудың негізгі 
принциптерін, ережелерін, нормаларын біледі.  

OН 2 – Инновациялық идеяларды жүзеге асыру үшін ғылыми мәтіндерді ресімдеудің 
формалары мен тәсілдерін, ғылыми зерттеулердің заманауи технологияларын меңгерген.  

OН 3 – Зерттеу әдістерін жүйелей отырып, теориялық талдау және эмпирикалық зерттеу 
негізінде ғылыми проблеманы қоюды және қалыптасқан міндеттерді шешуді жүзеге асырады. 

OН 4 – Географиялық ілімдердің қалыптасу тарихы және ғылыми зерттеулердің қазіргі 
мәселелерін талдау арқылы географияның басым бағыттарын  анықтайды. 

OН 5 – Тұрақты дамуды қамтамасыз ету үшін халықты оңтайлы орналастыру, табиғи 
ресурстарды үнемді пайдалану және қорғау жөніндегі жобаларды әзірлейді. 

OН 6 – Білім берудегі жаңа парадигма мен тұжырымдамаларды ескере отырып, білім 
беру бағдарламаларын жобалай алады. 

OН 7 – Қашықтықтан зерделеу мәліметтерін пайдалану арқылы геожүйедегі өзгерістерге 
мониторинг жүргізеді және олардың картографиялық үлгілерін құрастырады. 

OН 8 – Табиғи ресурстарды пайдалану көрсеткіштерінің қарқынын және оларды 
игерудің экономикалық саясатын салыстыра отырып, әлем елдерінде болатын геоэкологиялық 
жағдайды болжайды. 

ОН 9 – Идеялар мен ақпаратты кем дегенде екі тілде тиімді жеткізе алады, командада 
жұмыс істеп, көшбасшылық қабілеттерін көрсете алады, әр қатысушы өзін қабылданған және 
құрметті сезінетін инклюзивті орта жасайды және ұжымдық әлеуетті дамытуға ықпал етеді.  

ОН 10 – Жоғары деңгейдегі сыни және креативті ойлау дағдыларына ие, кәсіби 
мәселелерді шешу үшін өзін-өзі реттеуге және рефлексияға қабілетті. 

ОН 11 – Цифрлық технологияларды зерттеу мен пайдалануда этикалық және құқықтық 
нормаларды білу мен сақтауды көрсетеді. Цифрлық ақпаратпен жұмыс істеу және деректерді 
қорғау кезінде қауіпсіздік шараларын қолданады, цифрлық ресурстарды белсенді, қауіпсіз 
және этикалық пайдалануға жәрдемдеседі. 

 
БББ оқыту нәтижелерін Түлек атрибуттарымен салыстыру матрицасы 

 
 ОН 1 ОН 2 ОН 3 ОН 4 ОН 5 ОН 6 ОН 7 ОН 8 ОН 9 ОН 10 ОН 11 

ТА1 +   + + +    +  
ТА 2   + +    +  + + 
ТА 3  + + +    +   + 
ТА 4   +   +  + + + + 
ТА 5 + +   +  +  +   
ТА 6 + +   + + +  +   

 
1.8. НОРМАТИВТІК СІЛТЕМЕЛЕР 
Білім беру бағдарламасы келесі нормативтік-құқықтық актілер негізінде 

әзірленген:  
1) Жоғары оқу орнынан кейінгі білім берудің мемлекеттік жалпыға міндетті 

стандарты. Қазақстан Республикасы Ғылым және жоғары білім министрінің 2022 жылғы 20 
шілдедегі №2 бұйрығы. 


